
REXISTRO XERAL DO VALEDOR DO POBO

SANTIAGO DE COMPOSTELA

SAIDA

Data: 07/06/2019 13:21:36
7299/19

Reclamante
Expediente. N2 RSCTG 053/2019

Correo electrénico: I

I Resolucion da Comision da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por | . mediante escrito do 1 de marzo
de 2019, a Comisién da Transparencia, considerando os antecedentes e fundamentos
xuridicos que se especifican a continuacion, adopta a seguinte resolucion:

ANTECEDENTES

Primeiro. I »'esentou, mediante escrito con entrada no rexistro do
Valedor do Pobo 0 01/04/2019, unha reclamacion ao amparo do disposto no artigo 28 da Lei
1/2016, do 18 de xaneiro, de transparencia e bo goberno, contra a denegacidon da sua
solicitude de acceso a informaciéon ante Conselleria de Sanidade sobre o protocolo de
corticoterapia que se da en cada un dos Servizos de Ciruxia Maxilofacial pertencentes 6
SERGAS, tras lesion iatroxénica do nervio facial, derivada do tratamento aberto da fractura do
condilo mandibular.

O escrito vifia acompafnado de copia a sua solicitude e do seu DNI.
Segundo. Con data do 3 de abril de 2019 déuselle traslado da documentacion achegada polo
reclamante & Conselleria de Sanidade para que, en cumprimento da normativa de

transparencia, achegase informe e copia completa e ordenada do expediente.

A recepcion da solicitude pola administracion foi o 10 de abril de 2019.

Terceiro. Con data 15 de Maio de 2019 Conselleria de Sanidade contesta a peticion remitindo
o informe e o expediente instruido.

Neste informe, en resumo, a Conselleria indica que o interesado como motivacién da sua
solicitude, sinala unha actuacién na que atribue a varios profesionais do Hospital da Coruia
unha actuacién errénea. A solicitude do interesado déixelle resposta por resolucién do 30 de
abril de 2019, na que se inadmite a mesma en base ao establecido no artigo 18.1. b), xa que
non se dispén de protocolos de corticoterapia, no senso de guias consensuadas por
sociedades cientificas, sendn que se utilizan, a modo de orientacién dos profesionais, criterios
ou notas internas, pero prima en todo caso a valoracion clinica individualizada do profesional
médico axustada a sintomatoloxia do paciente.

Estas instrucidns ou criterios de actuacion no tefien un cardcter de documentos de obrigado
cumprimento, xa que non relnen o cardcter de documentos publicos. A resolucion
notificduselle ao interesado o 6/05/2019, polo que a Conselleria entende que non procede a
reclamacion presentada polo interesado.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacidn publica
e bo goberno, de caracter bdsico na sua prdctica totalidade, establece que contra toda
resolucién expresa ou presunta en materia de acceso a informacién, podera interpoiierse
unha reclamacién ante o Consello de Transparencia e Bo Goberno, con cardcter potestativo e
previa a sila impugnacion en via contencioso-administrativa. Esa mesma lei, na sta disposiciéon
adicional cuarta, establece que a resolucidn da reclamacién prevista no artigo 24
corresponderd, nos supostos de resolucions ditadas polas Administracions das Comunidades
auténomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidon expresa ou presunta en materia de acceso a informacion publica,
podera interpoferse unha reclamacion ante o Valedor do Pobo, correspondendo @ Comisién
da Transparencia, de acordo co disposto no artigo 33, a resolucién das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos pardgrafos 2, 3, e 4 do artigo 24 da Lei 19/2013, que establece que as

reclamacidns contra resolucions en materia de acceso a informacion, que ten cardcter
potestativo e previo @ impugnacién en via contencioso-administrativa, axustaran a sua
tramitacion ao disposto na lexislacion de procedemento administrativo comin en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu art. 24 o dereito de todas as persoas a acceder
a informacion publica, entendida esta como os contidos ou documentos, calquera que sexa o
seu formato ou soporte, que consten en poder dalgin dos suxeitos incluidos no ambito de
aplicacion desta lei e que fosen elaborados ou adquiridos en exercicio das suas funcidns, do
mesmo xeito que a definicién contida no artigo 13 da Lei estatal 19/2013 que ten caracter
basico.

O concepto de informacion publica e o dereito de acceso @ mesma configiranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacién relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accion politica e sé cando a accion dos
responsables publicos sométese a escrutinio, cando os cidadans poden cofiecer como se
toman as decisidons que lles afectan, como se manexan os fondos publicos ou baixo que
criterios actuan as nosas institucidons pdédese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacién dos poder publicos.

Pola sua banda, a Lei galega 1/2016, sinala na sua Exposiciéon de Motivos que a crecente
esixencia cidada de control publico da actuacidon das administracidns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacién publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resolucions en materia de acceso a informacion publica axustarase ao previsto no artigo 24
da Lei 19/2013.



(+34) 981 56 97 40

Ria do Hérreo, 65
15700, Santiago de Compostela
i o ACoruia

info@comisiondatransparencia.gal www.comisiondatransparencia.gal

O artigo 24 da Lei 19/2013 establece que fronte a toda resolucidon expresa ou presunta en
materia de acceso a informacidn podera interpofierse unha reclamaciéon con caracter
potestativo e previo a siia impugnacién na via contencioso-administrativa.

Esta reclamacidn interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consello de Transparencia e Bo
Goberno, de acordo con reiterada doutrina xurisprudencial e coas previsidns normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucions presuntas en calquera momento fronte
a actos que non sexan expresos.

O interesado presentou a sua solicitude con data do 18 de febreiro de 2019, sen que a
Conselleria de Sanidade resolvese dentro do prazo dun mes que establece o artigo 27.5 da Lei
1/2016, polo que debe admitirse a reclamacion presentada con data do 1 de abril, ainda que
a Conselleria de Sanidade resolveu a solicitude de acceso a informacidn con posterioridade a
esta data, o 30 de abril de 2019.

Quinto.-Analise do expediente

O interesado solicitou o acceso ao protocolo concreto para o tratamento dunha lesidn
especifica, e fronte a denegacion por silencio administrativo, presentou a correspondente
reclamacion a Comision de Transparencia de Galicia. A Conselleria de Sanidade resolveu e
notificou ao interesado tardiamente (o 30 de abril de 2019), inadmitindo a solicitude, en base
a que non existe un protocolo aprobado para o tratamento da lesion, sendn que se utilizan
criterios ou notas internas a modo de orientacion, primando en todo caso a valoracién clinica
individualizada do profesional médico axustada & sintomatoloxia do paciente. Ditas
instrucions ou criterios de actuacién, no tefien un caracter de documentos de obrigado
cumprimento, senén que son documentos de caracter auxiliar ou de apoio, polo que considera
que en base ao disposto no artigo 18.1.b) da Lei 19/2013, debe inadmitirse a reclamacién

presentada.

O citado artigo, establece como causa de inadmisidn das solicitudes de acceso a informacion
referidas a informacion que tefa caracter auxiliar ou de apoio como a contida en notas,
borradores, opiniéns, resumos, comunicaciéons e informes internos ou entre drganos ou
entidades administrativas.

A Lei non da unha definicion do que se debe entender por informacidn auxiliar ou de apoio,
sendo un concepto xuridico indeterminado que debe concretarse atendendo ao sentido

comun, en relacién co contexto en que se sitla e ao que debe darselle unha interpretacion
restritiva, e dicir, abertamente favorable ao exercicio do dereito de acceso.

Debe terse en conta que é a condicién de auxiliar ou de apoio da informacién e non a sua
denominacion formal o elemento determinante para a aplicacion da causa de inadmision,
polo que debe analizarse o caso concreto para determinar si @ informacion solicitada lle é de
aplicacion o limite que o artigo 18 da Lei establece.

O Criterio interpretativo 6/2015 do Consejo de Transparencia y Buen Gobierno considera que
ainformacion ten caracter auxiliar ou de apoio, referida a expedientes administrativos, cando
conteifa opinidns ou valoracions persoais do autor que non manifesten a posicidon dun érgano
ou entidade, cando o solicitado sexa un texto preliminar ou borrador sen a consideraciéon de
final ou nos casos nos que a solicitude se refiraa comunicaciéns internas que non constitian
tramites do procedemento.

No presente caso a informacion solicitada polo interesado, un protocolo de tratamento dunha
lesidon concreta, non existe. A Conselleria de Sanidade afirma que non dispén de protocolos
de corticoterapia sendn unicamente criterios ou notas, que non son de obrigado
cumprimento, primando en todos os casos a valoracidén clinica do profesional médico
axustado a sintomatoloxia do paciente. O criterio determinante para a inclusion de
determinada informacién no dambito de aplicacion do artigo 18.1.b) da Lei ten que vir dado
pola necesidade de proporcionar a informacién para o cumprimento da finalidade da Lei, é
dicir, pola sua relevancia para o cofiecemento da toma de decisidons publicas, e a sua
aplicacién, evitando que se denegue informacién que tefia relevancia nunha actuacion
publica. Por tanto, a natureza auxiliar ou de apoio dunha informacién non deriva de ningun
dato ou elemento cualitativo nin das suas posibles caracteristicas obxectivas, senén da
significacion que poida ter para o coiiecemento de como se adoptou determinada decision.
No presente caso, tal e como indica a Conselleria de Sanidade no seu informe, as decisidns
sobre o tratamento que se da aos pacientes non estan establecidas nun protocolo de obrigado
cumprimento, sendn que dependen da valoracion clinica que faga o profesional médico en
funcidén da sintomatoloxia do paciente, e é esa valoracidn a que determina a toma de decision
sobre o tratamento a aplicar, e non os criterios ou notas internas que tefien caracter
orientativo.

Por tanto, no presente caso, débese concluir que a informacién solicitada polo interesado,
isto é, o protocolo de actuacion non existe como tal, existindo notas ou criterios de actuacion
médica que tefien cardcter orientativo e por tanto non determinantes da decision sobre o
tratamento que se adopte, e sendo por tanto informacion dispofiible de caracter auxiliar ou
de apoio, e procedendo en consecuencia, a desestimacion da reclamacién presentada.

-

Lémbraselle a Conselleria de Sanidade a sta obriga de resolver as solicitudes de acceso a
informacion en prazo, de conformidade co disposto no artigo 20.6 da Lei 19/2013.

En base aos feitos e fundamentos de dereito anteriormente expresados, a Comisidon da
Transparencia,

ACORDA

Unico: Desestimar a reclamacion presentada por | con data 1 de abril
de 2019, contra a denegacion inicialmente por silencio administrativo e contra a posterior
inadmision por resolucidn expresa, da sua solicitude de acceso a informacién ante Conselleria
de Sanidade, sobre o protocolo de corticoterapia que se da en cada un dos Servizos de Ciruxia
Maxilofacial pertencentes 6 SERGAS, tras lesion iatroxénica do nervio facial, derivada do
tratamento aberto da fractura do condilo mandibular.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela, 5 de xuiio de 2019
oy (Mo

Milagrps Otero Parga
Presidenta da Comisién da Transparencia

&





